
MINUTI 

 

Laqgħa tal-Kunsill Lokali Ix-Xagħra 

 

It-Tmien Leġislatura 

 

 

Laqgħa Numru Dsatax (19) 

 

 25 ta’ Awwissu 2020 

 

Il-Kunsill Lokali Ix-Xagħra ltaqa’ fl-Uffiċċju Amministrattiv fi Vjal it-

Tmienja ta’ Settembru fil-5.30 ta’ filgħaxija. 

 

PREŻENTI: 
 

Dr. Christian Zammit - Sindku 

Aaron Agius – Viċi Sindku 

Stefan Bajada – Kunsillier  

Victor Curmi – Kunsillier 

Anthony Attard – Kunsillier 

 
ASSENTI B’APOLOĠIJI (Skont Ordni Permanenti 14A (3): 
 

n/a 

 
 
UFFIĊJAL PREŻENTI: 
 

Ivan Attard – Segretarju Eżekuttiv 

Minuti 
 
Is-Sindku Dr. Christian Zammit ippresieda l-laqgħa. 
 
 
19.1  Qari tal-ittri ta’ apoloġiji 

 
19.1.1 Ma ġewx ippreżentati ittri ta’ apoloġiji mill-Kunsilliera għal din il-laqgħa. 
 
 
19.2 Konsiderazzjoni u Approvazzjoni tal-Minuti 

 

19.2.1 Il-Kunsill approva unanimament il-minuti tal-laqgħa numru 18 li saret nhar 
l-Erbgħa 29 ta’ Lulju 2020.  

 
 

19.3  Komunikazzjonijiet tas-Sindku 

 

19.4.1 Is-Sindku Dr. Christian Zammit informa lill-Kunsill li huwa jinsab infurmat 

li x-xogħol ta’ rikostruzzjoni tat-tielet parti ta’ Triq Marsalforn mistenni 

jibda fil-jiem li ġejjin. Dan wara li l-Kunsill irċieva korrispondenza bil-

miktub mill-Korporazzjoni għas-Servizzi tal-Ilma li l-ispejjeż kollha relatati 

mal-bdil tal-main tad-drenaġġ f’din it-triq ser jiġi mħallsa kollha mill-istess 

Korporazzjoni mingħajr spiża addizjonali fuq il-Kunsill. 

 

 Is-Sindku qal li nhar il-Ġimgħa 28 ta’ Awwissu fl-10.00am ser issir laqgħa 

bejn il-kuntrattur, il-Perit tal-Kunsill u uffiċjali min-naħa ta’ Transport 

Malta sabiex jiġi diskuss l-immiġġjar tat-traffiku fi Triq Marsalforn waqt li 

jkunu għaddejjin dawn ix-xogħlijiet maġġuri fil-lokalita’ tagħna. 

 

19.4.2 Is-Sindku Dr. Christian Zammit informa lill-Kunsill li l-kuntrattur Richard 
Cauchi iffirma l-kuntratt għax-xogħol ta’ installazzjoni ta’ sistema ta’ 
illuminazzjoni ġdida fi Vjal it-Tmienja ta’ Settembru. Dan ix-xogħol ser 
isir mill-Kunsill Lokali tax-Xagħra b’finanzjament speċjali li rċivejna mill-
Ministeru għal Għawdex. 

 Is-Sindku informa lill-Kunsill li l-fanali l-ġodda mistennija jaslu f’Malta 
nhar il-Ħamis li ġej u l-kuntrattur ser jibda x-xogħol fuq l-installazzjoni 
tagħhom matul il-ġimgħa li ġejja. Is-Sindku qal li l-kuntrattur Richard 
Cauchi informa lis-Segretarju Eżekuttiv li dan ix-xogħol mistenni jieħu 
madwar erba’ ġimgħat.  

 
19.4.3 Is-Sindku Dr. Christian Zammit informa lill-Kunsill li nhar it-Tnejn 22 ta’ 

Ġunju 2020 ġie iffirmat ftehim bejn il-Kunsill Lokali tax-Xagħra u l-
Ministeru tal-Ambjent li permezz tiegħu ser jiġi iffinanzjat il-proġett ta’ 
installazzjoni ta’ planters f’Misraħ il-Vitorja. 

 
 Is-Sindku innota li nhar is-Sibt li għadda saret żjara lix-xelter tal-Pjazza 

mill-kumpanija Terracore Limited bil-għan li l-ispiera li hemm fix-xelter 
tkun tista’ tintuża għal skopijiet ta’ tisqija tal-pjanti li ser jitħawlu fil-Pjazza 
bħala parti minn dan il-proġett. 

 
 Il-Kunsill qabel li għandna ninkarigaw lill-Perit Edward Scerri sabiex 

nivverifikaw jekk dik l-ispiera tistax tintuża għal dan l-iskop ħalli dawn ix-
xogħlijiet ikunu jistgħu jiġu inkorporati fid-dokument tat-tender.   

 
19.4.4 Is-Sindku Dr. Christian Zammit informa lill-Kunsill li l-kumpanija EMDP 

tinsab għaddejja bil-ħidma tagħha fit-tfassil tal-masterplan għall-qalba tal-
lokalita’ tagħna, liema masterplan kien ikkummissjonat mill-Kunsill Lokali 
wara sejħa pubblika u li ser ikun iffinanzjat mill-Ministeru għal Għawdex.  

 
Is-Sindku informa lill-Kunsill li bejn il-Ġimgħa 31 ta’ Lulju u l-Ħadd 2 ta’ 
Awwissu 2020 saru t-traffic counts fi Triq Knisja, Triq Spiera, Triq it-28 ta’ 
April 1688, Triq San Ġużepp, Pjazza l-Vitorja, Triq Ta’ Ġorf u Triq 
Mannar skont kif kien hemm indikat fid-dokument tat-tender. Il-proċess ser 
ikompli imbagħad b’laqgħa ta’ konsultazzjoni teknika ma’ diversi 
awtoritajiet konċernati, ewlenin fosthom Transport Malta, l-Awtorita’ 
Maltija għat-Turiżmu, l-Awtorita’ tal-Ippjanar u Heritage Malta, u 
sussegwentement laqgħa ta’ konsultazzjoni pubblika mar-residenti.  

 
19.4.5 Is-Sindku Dr. Christian Zammit informa lill-Kunsill li wasal iż-żmien li 

nibdew naħsbu għall-organizazzjoni tal-Kunċert tal-Milied fil-Knisja 

Bażilika ta’ Marija Bambina. Dan sakemm iċ-ċirkustanzi tal-pandemija 

jippermettu li jsiru l-attivitajiet tal-massa.  

 

Is-Sindku innota li kemm is-Surmast Joseph Debrincat u anke s-Surmast 

Antoine Theuma ma aċċettawx li jieħdu f’idejhom l-inkarigu ta’ dan il-

Kunċert minħabba impenji oħra. Wara diskussjoni mas-Surmast Dr. John 

Galea, is-Sindku qal li l-Kor Chorus Urbanus aċċetta li jipparteċipa f’dan 

il-Kunċert bi spiża li ma teċċedix is-somma ta’ € 4000 VAT inkluża. Il-Kor 

qed jitlob li f’każ li din is-sena l-Kunċert tal-Milied ma jsirx minħabba ċ-

ċirkustanzi tal-pandemija, dan il-Kunċert jiġi offrut lill-istess Kor fis-sena 

2021. 

 

Il-Kunsill aċċetta b’mod unanimu din il-proposta.   

 

19.4.6 Is-Sindku Dr. Christian Zammit informa lill-Kunsill li minħabba żieda fil-

każijiet ta’ Covid-19 fl-aħħar ġimgħat, huwa irċieva talba mill-istaff tal-

Kunsill dwar il-possibilita’ li nibdew naħdmu bi skeleton staff fejn l-

uffiċċju jibqa’ dejjem miftuħ fil-ġranet u ħinijiet normali ta’ xogħol pero’ 

ikun hemm dejjem żewġ ħaddiema minflok erbgħa b’sistema ta’ rotation. 

  

Wara diskussjoni, il-Kunsill qabel li għalissa għandna nibqgħu naħdmu bis-

sistema eżistenti sakemm ma jingħatawx direttivi jew struzzjonijiet xorta 

oħra mid-Dipartiment tal-Gvern Lokali filwaqt li s-Segretarju Eżekuttiv u l-

Assistant Principal jiddiskutu bejniethom dwar kif jisgħu jużaw kmamar 

separati fl-uffiċċju tal-Kunsill għal xogħol ta’ back office biex jitnaqqas l-

iffullar fl-uffiċċju.  

 

19.4.7  Is-Sindku Dr. Christian Zammit propona u l-Kunsill qabel unanimament li 

fil-laqgħa li jmiss għandna niddeċiedu dwar jekk l-organizazzjoni ta’ Jum 

ix-Xagħra għandhiex issir in viżta taċ-ċirkustanzi attwali relatati mal-

pandemija tal-Covid-19.  

 

19.4.8 Is-Sindku Dr. Christian Zammit informa lill-Kunsill li matul il-ġurnata tal-

lum, il-Ministeru għal Għawdex ħabbar proġett ta’ manutenzjoni u restawr 

ta’ diversi ħitan tas-sejjieħ fil-Wied tar-Ramla.  

Fid-dawl ta’ dan, is-Sindku propona u l-Kunsill qabel li għandna nitolbu 

lill-Ministeru għal Għawdex sabiex jagħtina aġġornament dwar dan il-

proġett li ser isir b’finanzjament mill-Unjoni Ewropea.  

 

 

19.4               Tweġibiet għall-Mistoqsijiet tal-Kunsilliera 

 

19.4.1 Il-Viċi Sindku Aaron Agius staqsa dwar ix-xogħol li kellu jsir mill-

kuntrattur Peter Paul Said fil-bidu ta’ Triq Għajn Wajtar peress li 

preżentament tinsab fi stat ħażin. Is-Sindku wieġeb li qed nistennew rapport 

tekniku mingħand il-Perit Edward Scerri.  

 

19.4.2 Il-Vici Sindku Aaron Agius staqsa dwar il-ħtieġa li titranġa l-aħħar parti ta’ 

Triq Għajn Wajtar (fejn jipparkjaw il-vetturi) u jsir traffic management 

adekwat f’din iż-żona. Is-Sindku wieġeb li diġa’ għamilna talba lill-

Ministeru għal Għawdex u qed nistennew risposta.  

 

19.4.3 Il-Viċi Sindku Aaron Agius staqsa dwar il-possibilita’ li jiġu asfaltati Triq 

il-Marġa, Triq l-Għejun u Triq is-Sellum minħabba li preżentament jinsabu 

fi stat ħażin. Is-Sindku wieġeb li rigward Triq il-Marġa u Triq l-Għejun 

diġa’ saret talba għall-finanzjament lill-Ministeru għal Għawdex filwaqt li 

fir-rigward ta’ Triq is-Sellum ser nitolbu stima tax-xogħlijiet mingħand il-

Perit Edward Scerri.  

 

19.4.4 Il-Kunsillier Stefan Bajada staqsa dwar il-possibilita’ li jinbena mill-ġdid il-

ħajt tas-sejjieħ fl-isqaq ħdejn il-Mitħna Ta’ Kola. Is-Sindku wieġeb li diġa’ 

saret talba bis-sistema lill-Ministeru għal Għawdex u qed nistennew 

risposta.   

 

19.4.5 Il-Kunsillier Victor Curmi staqsa dwar il-possibilita’ li jsiru slow signs u 

tabella li tindika l-ħruġ tat-tfal fi Triq Marija Bambina. Il-Kunsill qabel li 

għandna nibagħtu din it-talba għall-konsiderazzjoni ta’ Transport Malta.   

 Il-Kunsill qabel ukoll li għandna niktbu lill-Pulizija rigward community 

policing fix-Xagħra u l-ħtieġa li jitilgħu l-Pulizija bl-ispeed guns sabiex 

jaraw min qiegħed isuq b’veloċita’ eċċessiva. 

 

19.4.6 Il-Kunsillier Victor Curmi staqsa dwar il-possibilita’ li tigi rilokata l-bus 

stop li hemm fi Triq Gnien Xibla minhabba li jista’ jiġri xi incident tat-

traffiku. Il-Kunsill qabel li ghandna nigbdu l-attenzjoni ta’ Transport Malta 

u naraw kif tista’ tigi rizolta din il-materja.  

 

19.4.7 Il-Kunsillier Victor Curmi staqsa dwar il-possibilita’ li jitranga ħajt tas-

sejjieħ imwaqqa’ fl-inħawi ta’ Għajn Damma. Il-Kunsill qabel li għandna 

nagħmlu talba lill-Ministeru għal Għawdex.  

 

19.4.8 Il-Kunsillier Victor Curmi staqsa dwar jekk kienx hemm xi żvilupp fuq it-

talba li għamilna sabiex issir zebra crossing bil-belischa lights fi Vjal it-

Tmienja ta’ Settembru. Il-Kunsill innota li għadna nistennew risposta mis-

sezzjoni ta’ Transport Malta ta’ Malta.  

 

19.4.9 Il-Kunsillier Victor Curmi propona u l-Kunsill qabel li ghandna noffru 

bukkett fjuri biex jitpogga quddiem l-istatwa ta’ Marija Bambina matul il-

jiem tal-festa. 

 

19.4.10 Il-Kunsillier Victor Curmi propona u l-Kunsill qabel li ghandna niktbu lill-

Korporazzjoni Enemalta dwar il-possibilita’ li l-kaxxi tad-dawl ezistenti di 

Pjazza l-Vitorja jinbidlu ghal kaxxi izghar jew inkella jitghattew minhabba 

l-vizibilita’ kerha li qed jaghtu lill-istess Pjazza.  

 

19.4.11 Il-Kunsillier Victor Curmi propona li għandu jsir xogħol ta’ manutenzjoni 

fuq diversi bus stops li jinsabu fil-lokalita’ tagħna u li jinsabu fi stat ħażin. 

Il-Kunsill qabel li għandna niċċekkjaw mal-Assoċjazzjoni tal-Kunsilli 

Lokali biex naraw jekk il-ftehim li kien sar fis-sena 2019 mal-kumpanija 

Faces Displays għadux validu.  

19.4.12 Il-Kunsillier Victor Curmi staqsa dwar is-sitwazzjoni eżistenti tal-hop-on-

hop-off ħdejn it-Tempji tal-Ġgantija li tista’ tikkawża xi incident tat-

traffiku. Il-Kunsill qabel li għandna niġbdu l-attenzjoni tal-Pulizija. 

  

19.4.13 Il-Kunsillier Victor Curmi propona li nsibu hajt fil-lokalita’ taghna li 

mieghu nistghu nwahhlu xi muzajci b’temi tal-lokalita’, possibilment mal-

hajt tac-Centru Civiku l-gdid. Il-Kunsill qabel li għandna niddiskutu din il-

possibilita’ mal-Perit Edward Scerri.  

 

19.4.14 Is-Sindku Dr. Christian Zammit propona u l-Kunsill qabel li għandna 

niktbu lill-Kunsill ta’ San Michele Salentino fl-Italja biex nawguralhom fl-

okkażjoni tal-festa tal-patrun tagħhom San Mikiel.   

 

19.4.15 Il-Kunsillier Victor Curmi staqsa dwar il-possibilita’ li l-funtana li kien 

hemm fi Pjazza San Frangisk titpogga fil-gnien quddiem il-Mithna Ta’ 

Kola. Il-Kunsill qabel li għandna niċċekkjaw mal-Ministeru ghal Ghawdex 

rigward din il-possibilita’.  

 

19.4.16 Il-Kunsillier Victor Curmi staqsa dwar il-possibilita’ li jiżdied il-wi-fi 

coverage fi Pjazza l-Vitorja. Is-Sindku Dr. Christian Zammit wieġeb li 

diġa’ saret talba lill-kumpanija responsabbli u qed nistennew risposta.   

 

19.4.17 Il-Kunsillier Victor Curmi staqsa dwar il-possibilita’ li tinghata t-torba lit-

Triq tal-Ghezien li tinsab fi stat hazin. Il-Kunsill qabel ma’ dan.  

 

19.4.18 Il-Kunsillier Victor Curmi staqsa dwar il-possibilita’ li Triq l-Arcipriet 

Guzepp Diacono li prezentament qieghda one-way minhabba l-festa issir 

b’access to residents only. Il-Kunsill ma qabilx ma’ din it-talba minħabba li 

din tista’ twassal għal xi incident tat-traffiku.  

 

19.4.19 Il-Kunsillier Victor Curmi staqsa dwar il-possibilita’ li ssir tabella Parking 

within the lines only fil-bidu ta’ sqaq fi Triq Ġnien Imrik. Il-Kunsill qabel li 

għandna nressqu din it-talba għall-konsiderazzjoni ta’ Transport Malta.  

19.4.20 Il-Kunsillier Victor Curmi staqsa dwar il-possibilita’ li jsir ħawt fejn 

wieħed jista’ jnaddaf saqajh fir-ramel kif toħroġ mill-passaġġ tal-injam fil-

bajja tar-Ramla l-Ħamra. Il-Kunsill qabel li għandna niktbu lis-Sinjura 

Amity Galea li hija l-uffiċjal tal-Ministeru għal Għawdex responsabbli 

mill-bajjiet tal-gżira tagħna. 

 

19.4.21 Il-Kunsillier Victor Curmi staqsa dwar il-possibilita’ li jiġu installati gates 

tal-ħadid fl-entraturi tal-ġnien pubbliku quddiem il-Mitħna Ta’ Kola. Il-
Kunsill qabel li għandna ninkarigaw lill-kuntrattur Lawrence Farrugia 
sabiex jagħmel dawn ix-xogħlijiet. 

 
 

19.5  Qari tal-Korrispondenza 

 

19.5.1 E-mail mid-Dipartiment tal-Gvern Lokali li fiha qed jistaqsi lill-Kunsill 
Lokali tax-Xagħra jekk jaqbilx mal-operat tal-Monti fil-lokalita’ u jekk iva 
tiġi indikata ż-żona, ġranet u ħinijiet tal-operat. 

 
 Il-Kunsill qabel li l-monti tal-lokalita’ tagħna għandu jiġi rilokat għal Triq 

Kalipso (fl-area quddiem l-Għar ta’ Kalipso) u jopera kull nhar ta’ Ħamis 
bejn it-8.00am u nofsinhar u jiġi regolat b’bye-law bi prova għal sena.  

 
19.5.2 Ittra mill-Kumitat Organizzattiv tal-Maratona annwali ta’ Għawdex li fiha 

qed jitlob li l-kollaborazzjoni tal-Kunsill Lokali tax-Xagħra fl-
organizazzjoni ta’ din l-attivita’ tingħata minħabba li xorta waħda saru 
diversi spejjeż relatati mal-organizazzjoni ta’ din l-attivita’. Il-Kunsill 
aċċetta din it-talba.  

 
19.5.3 E-mail minn Transport Malta li fiha l-Kunsill Lokali tax-Xagħra qed 

jintalab jipprepara traffic management plan għal Triq Santa Verna 
minħabba l-problema ta’ parkeġġ li qed ikun hemm f’din it-triq.  

 
Il-Kunsill qabel li għandna nitolbu lill-uffiċjali ta’ Transport Malta sabiex 
jagħmlu on-site visit fi Triq Santa Verna u jaraw x’irid isir skont il-Liġi 
wara li jkunu ikkonsultaw mar-residenti ta’ kull dar f’din it-triq.  

19.5.4 Ċirkulari numru 086/2020 maħruġa mill-Assoċjazzjoni tal-Kunsilli Lokali 
intitolata ‘EU 2020 presidency conference on sport – major focus on local 
authorities and sport – register asap if desired’. Il-Kunsill innota l-kontenut. 

 
19.5.5 E-mail minn Transport Malta li fiha l-Kunsill Lokali tax-Xagħra qed 

jintalab jagħmel proċess ta’ konsultazzjoni pubblika mar-residenti ta’ Triq 
Parisot rigward it-talba għal sleeping police f’din it-triq kantuniera ma’ Triq 
Ġnien Xibla. Il-Kunsill qabel li għandna niċċekkjaw ma’ Transport Malta 
dwar x’inhi l-policy ta’ din l-Awtorita’ fir-rigward ta’ sleeping police.   

 
19.5.6 Ċirkulari numru 087/2020 maħruġa mill-Assoċjazzjoni tal-Kunsilli Lokali 

intitolata ‘Launch of Code Week 2020’. Il-Kunsill innota l-kontenut.  
 
19.5.7 Ċirkulari numru 088/2020 maħruġa mill-Assoċjazzjoni tal-Kunsilli Lokali 

intitolata ‘Opportunity Knocks (OK) Project – Aġenzija Appoġġ’. Il-
Kunsill innota l-kontenut. 

 
19.5.8 E-mail mingħand Marvic Gauci li fiha qed jinforma lill-Kunsill li l-attivita’ 

għat-tfal li kienet pjanata għall-Ħadd 6 ta’ Settembru 2020 ġiet posposta 
minħabba s-sitwazzjoni preżenti relatata mal-imxija tal-Covid-19. Il-
Kunsill innota l-kontenut. 

  
19.5.9 E-mail mingħand il-kumpanija Greenpak rigward il-ġbir tal-ħġieġ kull l-

ewwel Ġimgħa tax-xahar. Il-Kunsill innota l-kontenut. 
 
19.5.10 Ċirkulari numru 06/2020 maħruġa mid-Dipartiment tal-Gvern Lokali 

intitolata ‘Kuntratti dwar Ġbir tal-Iskart’. Il-Kunsill innota l-kontenut. 
 
19.5.11 E-mail mingħand il-Perit Edric Micallef, rappreżentant tal-kumpanija 

Wasteserv, li fiha qed jinforma lill-Kunsill li daħlu żewġ offerti għax-
xogħol ta’ rijabilitazzjoni tas-sit fejn kien hemm il-miżbla tal-Qortin u 
bħalissa qed issir l-evalwazzjoni. Il-Kunsill innota l-kontenut. 

 
19.5.12 Ċirkulari numru 089/2020 maħruġa mill-Assoċjazzjoni tal-Kunsilli Lokali 

intitolata ‘Entente Florale Europe’. Il-Kunsill innota l-kontenut. 

19.5.13 Ċirkulari numru 090/2020 maħruġa mill-Assoċjazzjoni tal-Kunsilli Lokali 
intitolata ‘European Mobility Week Documents’. Il-Kunsill innota l-
kontenut. 

 
 Il-Viċi Sindku rtira mill-kamra tal-laqgħa fis-6.50pm.   
 
19.5.14 E-mail mingħand Transport Malta li fiha l-Kunsill Lokali tax-Xagħra qed 

jintalab isib sit alternattiv għall-communal reserved parking bay għad-
disabled li tinsab fi Triq it-28 ta’ April 1688 u li ser tiġi rilokata minħabba 
xogħlijiet ta’ kostruzzjoni f’din it-triq. Il-Kunsill innota l-kontenut.   

 
19.5.15 E-mail mill-kumpanija Greenpak li fiha qed tavża lill-Kunsilli Lokali 

madwar Malta u Għawdex li mill-1 ta’ Settembru 2020, ħġieġ li jinħareġ 
wara l-bieb u ma jkunx f’reusable container mhux ser jinġabar u ser jitħalla 
fil-post. Ir-residenti qed ikunu mħeġġa sabiex jużaw dawn il-kontenituri 
provduti mill-Wasteserv biex fihom ipoġġu l-ħġieġ tagħhom.  

 
Il-Kunsill innota l-kontenut u ser nieħdu ħsieb navżaw lir-residenti permezz 
tal-facebook page uffiċjali tagħna.  

 
19.5.16 E-mail mid-Dipartiment tat-Trasfużjoni tad-Demm fl-Isptar Ġenerali ta’ 

Għawdex li fiha dan id-Dipartiment qed jitlob il-kollaborazzjoni tal-Kunsill 
Lokali tax-Xagħra fl-organizazzjoni ta’ inizjattiva ta’ għoti ta’ demm 
b’rabta mal-Festa tal-Vitorja. Il-Kunsill aċċetta din it-talba.   

 
19.5.17 Ċirkulari numru 091/2020 maħruġa mill-Assoċjazzjoni tal-Kunsilli Lokali 

intitolata ‘BOV upload payment file – user manual’. Il-Kunsill innota l-
kontenut. 

 
19.5.18 Stima mingħand Salvu Bonello rigward ix-xogħol ta’ asfaltar ta’ parti minn 

Triq il-Knisja (fl-isqaq fejn hemm l-uffiċċju tal-Gozo Express). L-istima 
tammonta għas-somma ta’ € 3226.34c VAT eskluża. Wara diskussjoni, il-
Kunsill qabel li għandna nġibu stima għal xogħol ta’ siment minflok asfalt.  

 
19.5.19 E-mail mis-Segretarjat Parlamentari għall-Anzjanita’ Attiva u l-Persuni 

b’Diżabilita’ b’informazzjoni rigward il-Premju Anzjanita’ Attiva. Dan 

huwa premju prestiġġjuż li jirrikonixxi l-impatt li persuna jew 
organizazzjoni tkun ħalliet fuq is-soċjeta’. Il-Kunsill innota l-kontenut. 

 
19.5.20 E-mail mill-Kunsillier Stefan Bajada bi proposta sabiex il-Kunsill Lokali 

tax-Xagħra japplika għall-fondi ħalli jekk inhu possibbli ninstallaw vertical 

green walls fil-lokalita’, liema proġett ikun jista’ jiġi iffinanzjat mid-
Development Planning Fund amministrat mill-Awtorita’ tal-Ippjanar. Il-
Kunsill innota l-kontenut u talab lill-Kunsillier Bajada sabiex jipproponi sit 
fix-Xagħra fejn jista’ jsir dan il-proġett.  

 
19.5.21 E-mail mingħand is-Sur Steve Sammut Nurminsten li fiha qed jitlob il-

permess tal-Kunsill Lokali tax-Xagħra sabiex ikun jista’ jorganizza fitness 

classes fil-bajja tar-Ramla l-Ħamra kull nhar ta’ Sibt bejn is-7.00am u t-
8.00am matul ix-xahar ta’ Settembru 2020. Is-Sur Sammut diġa’ għandu l-
clearance neċessarja min-naħa tal-Awtorita’ Maltija għat-Turiżmu (MTA). 
Il-Kunsill qabel li għandna nitolbu lis-Sur Sammut sabiex iġib no objection 

tas-Supretindent tas-Saħħa Pubblika għal dawn l-attivitajiet.    
 
19.5.22 Ċirkulari numru 092/2020 maħruġa mill-Assoċjazzjoni tal-Kunsilli Lokali 

intitolata ‘European Mobility Week Documents’. Il-Kunsill innota l-
kontenut. 

 
19.5.23 E-mail mingħand il-Perit Johann Camilleri li fiha informa lill-Kunsill li 

huwa prattikament impossibbli li jsir stormwater culvert fi Triq Knisja bil-
valur ta’ € 5,000 VAT inkluża. Dan peress li l-culvert ma jkunx effettiv u 
ma jilħaqx l-iskop propju li għalih ser isir. Wara diskussjoni, il-Kunsill 
qabel li għandna noħorġu sejħa għall-offerti għal dan ix-xogħol.   

 

19.5.24 E-mail mid-Direttorat tal-Patrimonju Kulturali fi ħdan il-Ministeru għal 
Għawdex li fiha l-Kunsill Lokali tax-Xagħra qed jiġi infurmat li l-
avvenimenti kollha fix-Xagħra li kienu qed isiru kull nhar ta’ Ħamis mid-
9.30pm sal-11.30pm fi Pjazza l-Vitorja ġew kanċellati minħabba s-
sitwazzjoni preżenti relatata mal-imxija tal-Covid-19 f’pajjiżna. Il-Kunsill 
innota l-kontenut. 

19.5.25 Ċirkulari numru 093/2020 maħruġa mill-Assoċjazzjoni tal-Kunsilli Lokali 
intitolata ‘Training and capacity building opportunities for CLGF Mayors’. 
Il-Kunsill innota l-kontenut. 

 
19.5.26 E-mail mingħand Galea Curmi Engineering Consultants b’kopja tar-risk 

assessment report għall-playingfield ta’ Vjal it-Tmienja ta’ Settembru. Dan 
ir-rapport intbagħat lid-Dipartiment tal-Gvern Lokali kif rikjest. 

 
19.5.27 E-mail mid-Direttorat tal-Edukazzjoni b’informazzjoni dwar il-Junior 

Science Club 2020-2021. Il-Kunsill innota l-kontenut. 
 
19.5.28 E-mail mingħand is-Sur Joseph Xuereb, residenti fi Triq l-Għejun, li fiha 

qed jitlob lill-Kunsill Lokali tax-Xagħra sabiex jinsisti mal-Korporazzjoni 
għas-Servizzi tal-Ilma bil-għan li jinbidel il-main tal-ilma f’din it-triq 
minħabba li r-residenti qed ibatu b’mod regolari minn nuqqas ta’ pressa tal-
ilma. Il-Kunsill qabel li għandna niġbdu l-attenzjoni tal-Inġinier Charlie 
Camilleri min-naħa tal-Korporazzjoni għas-Servizzi tal-Ilma. 

 

19.5.29 Ċirkulari numru 094/2020 maħruġa mill-Assoċjazzjoni tal-Kunsilli Lokali 
intitolata ‘Illum ma’ Steph – Stedina lill-Kunsilli Reġjonali u Kunsilli 
Lokali’.  

 
19.5.30 E-mail minn Transport Malta li fiha qed isir suġġeriment sabiex it-trejqa li 

tinsab bejn Triq Knisja u Triq Kortoll issir one way bil-għan li tgħin biex 
tissolva l-problema ta’ immaniġġjar tat-traffiku f’din iż-żona tal-lokalita’ 
tagħna.  

 
Il-Kunsill qabel li din it-triq issir one way minn Triq Knisja ghal Triq 
Kortoll u jsiru tliet parking bays f’din il-parti tat-triq flimkien ma’ sinjali li 
jipprojbixxu l-ipparkjar fil-kantuniera taż-żewġ naħat tat-triq.  

 

19.5.31 Direttiva numru 04/2020 maħruġa mid-Dipartiment tal-Gvern Lokali 
intitolata ‘L-użu tal-Internet Banking’. Il-Kunsill innota l-kontenut u ser 
jimxi strettament ma’ din id-direttiva.  

19.5.32 Direttiva numru 05/2020 maħruġa mid-Dipartiment tal-Gvern Lokali 
intitolata ‘Depożitu ta’ flus fil-Banek’. Il-Kunsill innota l-kontenut u ser 
jimxi strettament ma’ din id-direttiva. 

 
19.5.33 E-mail mill-Europe Direct Gozo b’informazzjoni dwar il-‘Youth 4 

Entrepreneurship Gozo’ Event. Il-Kunsill innota l-kontenut. 
 
 
19.6  Ilmenti mir-residenti 

 
19.6.1 Talba mingħand Michelle Galea ta’ Triq il-Knisja sabiex isiru bollards mal-

kantuniera bejn Triq Knisja u Sqaq ix-Xagħri sabiex tiġi protetta din il-

kantuniera minn aktar ħsara. Il-Kunsill qabel li għandna nibagħtu din it-

talba għall-approvazzjoni ta’ Transport Malta.  

 

19.6.2 Talba mingħand Renato Bigeni ta’ Triq Marsalforn sabiex isiru sinjali li 

jipprojbixxu l-ipparkjar mal-kantunieri ħdejn ir-residenza tiegħu. Il-Kunsill 

qabel li għandna nibagħtu din it-talba għall-approvazzjoni ta’ Transport 

Malta. 

 

19.6.3 Talba mingħand Coronato Vella ta’ Triq it-Tiġrija sabiex jitneħħew il-pots 

bil-qsari li hemm fuq il-bankina tar-residenza tiegħu. Il-Kunsill qabel li 

għandna nitolbu lis-Sur Vella sabiex jagħmel rapport lill-Pulizija peress li 

dawn il-pots ma tpoġġewx mill-Kunsill u qed jostakolaw il-bankina.  

 

19.6.4 Talba mingħand Keith Portelli ta’ Triq l-Għar ta’ Xerri sabiex titwaħħal 

mera kantuniera bejn Triq l-Għar ta’ Xerri u Triq Ġnien Imrik li turi d-

direzzjoni minn Triq Ġnien Imrik. Il-Kunsill aċċetta din it-talba.   

 

19.6.5 Talba mingħand is-Sindku Dr. Christian Zammit sabiex isiru sinjali slow 

qabel tidħol fi Pjazza l-Vitorja peress li diversi vetturi qed jiġu misjuqa 

b’veloċita’ qawwija bil-konsegwenza li jista’ jsir xi inċident tat-traffiku.  

 

Il-Kunsill qabel li ghandna nibaghtu din it-talba ghall-approvazzjoni ta’ 

Transport Malta filwaqt li nieħdu parir mingħand l-istess Awtorita’ rigward 

il-possibilita’ li ssir zebra crossing fil-bidu tat-triq bħal dik li hemm fi Triq 

it-Tiġrija maġenb il-Knisja Bażilika ta’ Marija Bambina. 

 

19.6.6 Talba mingħand Lonza Mcneeney ta’ Triq Kortoll sabiex isir ħadid / mezz 

ta’ protezzjoni quddiem ir-residenza tagħha minħabba vetturi li qed jinstaqu 

b’veloċita’ qawwija f’dawn l-inħawi. Il-Kunsill qabel li għandna nibagħtu 

din it-talba għall-approvazzjoni ta’ Transport Malta. 

 

19.6.7 Talba mingħand Daphne Sant Caruana, uffiċjal ta’ Heritage Malta, li fiha 

qed titlob lill-Kunsill sabiex ipoġġi bins ħdejn il-bus stops li hemm viċin it-

Tempji tal-Ġgantija u sinjali li javżaw lin-nies biex jarmu l-maskli tagħhom 

kif suppost. Il-Kunsill aċċetta din it-talba. 

 

19.6.8 Talba mingħand Maria Refalo sabiex issir bozza ġdida viċin ir-residenza 

tagħha fi Triq Marija Bambina. Il-Kunsill qabel li għandna nibagħtu din it-

talba għall-approvazzjoni tal-Korporazzjoni Enemalta.  

 

 

19.7 Konsiderazzjoni u Approvazzjoni tal-iskeda ta’ pagamenti 

 

19.7.1 Is-Segretarju Eżekuttiv Ivan Attard ippreżenta l-iskeda ta’ pagamenti għall-

konsiderazzjoni u l-approvazzjoni tal-Kunsilliera preżenti.  

 

19.7.2 L-iskeda ta’ pagamenti kif preżentata ġiet approvata unanimament. 

 

 

 

19.8  Tmiem tal-laqgħa u data tas-seduta li jmiss 

 

19.8.1 Il-laqgħa tal-Kunsill intemmet fis-7.30pm u ġiet aġġornata b’mod unanimu 

għal nhar it-Tlieta 29 ta’ Settembru 2020 fil-5.30pm b’aġenda li tkun 

komunikata aktar ‘il quddiem.  

IFFIRMATA               IFFIRMATA 

 

 

 

Dr. Christian Zammit        Ivan Attard 

Sindku             Segretarju Eżekuttiv 


